
Mahal na mahal kayo ng Ama 

sa Langit at ni Jesucristo. Dahil 

mahal Nila kayo, inanyayahan Nila 

kayong gumawa ng mga tipan, o mga 

pangako, sa Kanila. Sinisimulan nin-

yong gawin ang mga pangakong iyon 

kapag bininyagan kayo. 

Pagkatapos ng inyong binyag, 

tatanggapin ninyo ang kaloob na 

Espiritu Santo. Magiging miyembro 

kayo ng Ang Simbahan ni Jesucristo ng 

mga Banal sa mga Huling Araw. Ang 

ibig sabihin niyan ay nagtitiwala ang 

Ama sa Langit na tutuparin ninyo ang 

inyong mga tipan.

Ano ang magagawa ninyo bilang 

ganap na miyembro ng Simbahan 

para tuparin ang inyong mga tipan? 

Maaari ninyong malugod na batiin 

ang iba sa Primary. Maaari ninyong 

tabihan sa upuan ang isang bagong 

dating at tulungan silang matutuhan 

ang mga awitin. Maaari kayong tumu-

long sa mga aktibidad ng Primary. 

Maaari din kayong maging lider sa 

inyong pamilya. Maaari ninyong hili-

nging manalangin ang pamilya o iba-

hagi ang natutuhan ninyo sa Primary. 

Matapos ninyong matanggap ang 

Espiritu Santo, maaari nin-

yong makita ang mga 

pangangailangan ng 

iba sa isang bagong paraan. Maaari 

kayong manalangin sa Ama sa Langit 

at magsabing, “Tulungan Mo po akong 

malaman kung sino ang maaari kong 

tulungan ngayon.” Pagkatapos ay 

maaari kayong tulungan ng Espiritu 

Santo na mapansin ang isang taong 

mag- isang nakaupo o batiin ang isang 

kaibigan. Malaki ang kaibhang naga-

gawa ninyo kapag ipinapasiya ninyong 

tumulong sa iba. Kumikilos kayo bilang 

miyembro ng Simbahan ng Ama sa 

Langit!

Mahal kayo ng Ama sa Langit. Nais 

Niyang mamuno kayo sa pamamagi-

tan ng inyong halimbawa saan man 

kayo magpunta para mas mailapit 

ninyo ang iba sa Kanya. Pero hindi 

ninyo kailangang gawin ito nang mag- 

isa. Hindi titigil kailanman ang Ama 

sa Langit at si Jesucristo sa pagtulong 

sa inyo. Maaari kayong magtiwala 

sa inyong sarili dahil alam ninyo na 

kasama ninyo Sila. Maaari ninyong 

ilarawan sa inyong isipan na palaging 

nakatayo si Jesus sa inyong tabi. ●

PAG- UUGNAYAN 
SA TIPAN
Itinuro ni Pangulong 
Nelson na ang Ama sa 
Langit ay may espesyal 
na pagmamahal para 
sa mga nakikipagti-
pan sa Kanya.* Kapag 
tayo ay nabinyagan at 
nakumpirma, nanga-
ngako tayo na magi-
ging tunay at tapat tayo 
sa Kanya. Iyon din ang 
pangako Niya sa atin.

Maaari Kayong 

Makagawa ng Kaibhan

Ni Pangulong 
Susan H. Porter

Primary General 
President

Isang Chain ng  
mga Kaibigan

Mula sa isang interbyu kina Olivia Kitterman at 
Rachel Peterson.

* “Ang Walang Hanggang 

Tipan,” Liahona, Okt. 2022, 

4–11.

Gupitin ang puting 

bahagi sa kanan. O 

bakatin ang pattern  

sa isa pang papel  

para gupitin.

1.

Tupiin nang pabalik- 

balik ang mga linya  

na parang pamaypay.

Gupitin ang nakatuping 

outline ng tao.

Buksan ito para maki-

ta ang isang chain 

ng mga kaibigan na 

magkakahawak- kamay! 

Dekorasyunan ang mga 

ito para magmukhang 

mga tao na mahal mo.

 Isulat ang iyong mga ideya 
sa iyong paper chain!

Sino ang maaari 
kong tulungan 

ngayon?


